
SESIÓN ORDINARIA DA XUNTA DE GOBERNO LOCAL DO DIA 13 DE XULLO DE 2015

No despacho de Alcaldía do Concello de Cambre, ás nove horas e trinta minutos do día trece 
de xullo de dous mil quince, baixo a presidencia do señor alcalde don Oscar A. García Patiño, 
reúnese a Xunta de Goberno Local, co fin de realizar a sesión ordinaria convocada para o 
efecto.

Asisten os concelleiros que a continuación se relacionan, segundo nomeamento efectuado 
mediante Resolución da Alcaldía número 1108 de data 23 de de xuño de 2015: don Augusto 
Rey  Moreno,  don  Juan  González  Leirós,  don  Jesús  Bao  Bouzas,  dona  Elisa  Pestonit 
Barreiros, don Juan Evaristo Rodríguez Vázquez, don Ramón Boga Moscoso e dona María 
Dolores Blanca García Fernández.

Intervén como secretaria da Corporación dona Maria Luisa de la Red Ampudia.

Aberto  o  acto  pola  presidencia,  examinaronse  os  asuntos  incluídos  na  orde  do  día  da 
convocatoria.

1º. Toma de coñecemento da Resolución da Alcaldía pola que se fixa día e hora de 
celebración das sesións ordinarias da Xunta de Goberno Local     

A secretaria dá conta da Resolución da Alcaldía número 1184/2015, do día 10 de xullo, pola 
que se establece día e hora de celebración das sesións ordinarias da Xunta de Goberno 
Local, na que a súa parte dispositiva se transcribe literalmente a seguir:

“Primeiro: A Xunta de Goberno Local reunirase en sesión ordinaria en primeira convocatoria 
os luns ás 9:30 horas, no despacho da Alcaldía da casa do concello.

Segundo: Para a válida constitución da Xunta de Goberno Local requírese a asistencia da 
maioría absoluta dos seus compoñentes, polo que de non existir quorum, constituirase en 
segunda  convocatoria,  unha  hora  despois,  é  dicir,  ás  10:30  horas,  sendo  suficiente  a 
asistencia da terceira parte dos seus membros e, en todo caso, un número non inferior a tres.

Terceiro: Sendo preceptiva a notificación aos concelleiros da convocatoria e ordes do día das 
sesións, e debendo quedar acreditado o cumprimento deste requisito na Secretaría municipal 
(artigos 98 e 133 do ROM), coa finalidade de axilizar na medida do posible os trámites de 
notificacións, os membros da Xunta de Goberno Local deberán facilitar á Secretaría municipal 
un correo electrónico ao que se remitirá a convocatoria, orde do día e borradores das actas 
das sesións anteriores que deban ser aprobados.

Cuarto: Convocar sesión ordinaria da Xunta de Goberno Local para o próximo luns día 13 de 
xullo de 2015, ás 9:30 horas, que terá lugar no despacho da Alcaldía da casa do concello, coa 
seguinte orde do día:

1. Toma de coñecemento  da Resolución da Alcaldía  pola  que se fixa día  e  hora de 
celebración das sesións ordinarias da Xunta de Goberno Local

2. Boletíns e correspondencia
3. Informe das resolucións ditadas pola Alcaldía e polos concelleiros delegados de área 

dende a anterior Xunta de Goberno Local
4. Informe doutros asuntos de área

Quinto: Notifíquese aos señores concelleiros integrantes da Xunta de Goberno Local para os 
efectos oportunos.”

2º.-   Boletíns e correspondencia  

-  Decreto  75/2015,  do  21  de  maio,  da  Vicepresidencia  e  Consellería  de  Presidencia, 
Administracións Públicas e Xustiza, polo que se modifica o Decreto 8/2010, do 21 de xaneiro, 
polo que se regula a actividade de control de acceso a espectáculos públicos e actividades 
recreativas. (Diario Oficial de Galicia número 97, do día 26 de maio de 2015).

- Resolución do 25 de maio de 2015 da Axencia Galega das Industrias Culturais, pola que se 
aproba a convocatoria pública de subvencións ao asociacionismo profesional no ámbito das 
industrias culturais e se convocan para o ano 2015. (Diario Oficial de Galicia número 99, do 
día 28 de maio de 2015).

- Orde do 28 de maio de 2015, da Consellería de Traballo e Benestar, pola que se establecen 
as bases reguladoras e se procede á convocatoria pública de subvencións para a concesión 
de bolsas e axudas para persoas traballadoras desempregadas que participen en accións 
formativas de formación profesional para o emprego correspondentes ao exercicio de 2015. 
(Diario Oficial de Galicia número 105, do día 5 de xuño de 2015).

-  Lei  orgánica 6/2015, de 12 de xuño, de modificación da Lei orgánica 8/1980, de 22 de 
setembro, de financiamento das Comunidades Autónomas e da Lei orgánica 2/2012, de 27 de 
abril,  de  estabilidade  orzamentaria  e  sostibilidade  financeira.  (Boletín  Oficial  do  Estado 
número 141, do día 13 de xuño de 2015).

- Orde do 2 de xuño de 2015, da Consellería de Sanidade, pola que se aproban as bases 
reguladoras da concesión de subvencións en réxime de concorrencia  competitiva para o 
cofinanciamento  de  proxectos  de  prevención  de  drogodependencias  e  condutas  adictivas 
promovidos por concellos, mancomunidades de concellos ou agrupacións de concellos da 
Comunidade Autónoma de Galicia, e se procede á súa convocatoria. (Diario Oficial de Galicia 
número 112, do día 16 de xuño de 2015).

- Edicto da Secretaría de Goberno do Tribunal Superior de Xustiza de Galicia, respecto do 
concurso para elixir xuíz de paz titular de Cambre. (Boletín Oficial da Provincia número 113, 
do día 17 de xuño de 2015).

- Orde do 12 de xuño de 2015, da Consellería de Traballo e Benestar, pola que se establecen 
as bases reguladoras de subvencións de programas desenvolvidos polas corporacións locais 
para a inclusión social da poboación xitana, inmigrante e outras persoas en risco de exclusión, 
e  se  procede  á  súa  convocatoria  para  o  exercicio  2015,  cofinanciada  polo  Fondo  Social 
Europeo 2007/2013. (Diario Oficial de Galicia número 116, do día 22 de xuño de 2015).

- Orde do 12 de xuño de 2015, da Consellería de Economía e Industria, pola que se amplía a 
dotación orzamentaria da subvención convocada ao abeiro da Orde do 31 de decembro de 

2014  pola  que  se  establecen  as  bases  reguladoras  para  a  concesión,  en  réxime  de 
concorrencia  competitiva,  das  subvencións  aos  concellos  galegos  para  a  mellora  dos 
mercados  municipais  e  prazas  de  abastos,  así  como  dos  espazos  do  comercio  non 
sedentario,  cofinanciadas  polo  Fondo  Europeo  de  Desenvolvemento  Rexional  (Feder),  no 
marco do programa operativo Feder Galicia 2007-2013, e se procede á súa convocatoria para 
o ano 2015 (código de procedemento IN223A). (Diario Oficial de Galicia número 118, do día 
25 de xuño de 2015).

-  Orde  do  10  de  xuño  de  2015,  da  Consellería  de  Economía  e  Industria,  pola  que  se 
establecen  as  bases  reguladoras  para  a  concesión  de  subvencións,  en  réxime  de 
concorrencia non competitiva, relativa ao Plan renove de caldeiras de alta eficiencia, así como 
a selección de entidades colaboradoras que participarán na súa xestión, e se procede á súa 
convocatoria para o ano 2015 (códigos de procedemento IN422D-IN422E). (Diario Oficial de 
Galicia número 119, do día 26 de xuño de 2015).

-  Orde  do  10  de  xuño  de  2015,  da  Consellería  de  Economía  e  Industria,  pola  que  se 
establecen  as  bases  reguladoras  para  a  concesión  de  subvencións,  en  réxime  de 
concorrencia non competitiva, relativa ao Plan renove de fiestras, así como a selección de 
entidades colaboradoras que participarán na súa xestión, e se procede á súa convocatoria 
para o ano 2015 (códigos de procedemento IN412A-IN412B). (Diario Oficial de Galicia número 
119, do día 26 de xuño de 2015).

- Lei 15/2015, de 2 de xullo, da xurisdición voluntaria. (Boletín Oficial do Estado número 158, 
do día 3 de xullo de 2015).

-  Resolución de 23 de xuño de 2015, da Secretaría Xeral  de Coordinación Autonómica e 
Local,  Ministerio  de  Facenda  e  Administracións  Públicas,  pola  que  se  especifican  os 
elementos incluídos nos anexos da Orde HAP/2075/2014, de 6 de novembro, pola que se 
establecen os criterios de cálculo do custo efectivo dos servizos prestados polas entidades 
locais. (Boletín Oficial do Estado número 158, do día 3 de xullo de 2015). Esta resolución 
ditase  en  cumprimento  do  establecido  no  artigo  116.ter  da  Lei  7/1985,  de  2  de  abril, 
reguladora das bases do réxime local, que establece que todas as entidades locais calcularán 
antes do 1 de novembro de cada ano o custo efectivo dos servizos que presten, partindo dos 
datos  contidos  na  liquidación  do  orzamento  xeral  e,  se  é  o  caso,  das  contas  anuais 
aprobadas. As entidades locais deben facilitar dende o ano 2015 a información relativa ao ano 
anterior;  en  concreto,  esta  información  debe  remitirse  antes  do  día  1  de  novembro.  Na 
resolución de 23 de xuño de 2015 relacionanse os servizos de prestación obrigatoria para os 
municipios  así  como  aqueles  servizos  correspondentes  a  competencias  propias  dos 
municipios, sobre os que as entidades locais deberán facilitar información.

- Anuncio respecto do nomeamento de membros da Xunta de Goberno Local do Concello de 
Cambre. (Boletín Oficial da Provincia número 126, do día 7 de xullo de 2015).

- Anuncio respecto do nomeamento de tenentes de alcalde do Concello de Cambre. (Boletín 
Oficial da Provincia número 126, do día 7 de xullo de 2015).

-  Anuncio  respecto  da  delegación  de  atribucións  da  Alcaldía  nos  membros  da  Xunta  de 
Goberno Local do Concello de Cambre. (Boletín Oficial da Provincia número 126, do día 7 de 
xullo de 2015).

D
oc

um
en

to
 fi

rm
ad

o 
di

gi
ta

lm
en

te
. C

V
D

: X
W

G
iz

Q
nX

O
5f

tb
aY

T
gG

eC
C

N
=

D
E

 L
A

 R
E

D
 A

M
P

U
D

IA
 M

A
R

IA
 L

U
IS

A
 -

 D
N

I 0
97

15
75

5A
, G

IV
E

N
N

A
M

E
=

M
A

R
IA

 L
U

IS
A

, S
U

R
N

A
M

E
=

D
E

 L
A

 R
E

D
 A

M
P

U
D

IA
, S

E
R

IA
LN

U
M

B
E

R
=

09
71

57
55

A
, O

U
=

ce
rt

ifi
ca

do
 e

le
ct

ró
ni

co
 d

e 
em

pl
ea

do
 p

úb
lic

o,
 O

=
C

O
N

C
E

LL
O

 D
E

 C
A

M
B

R
E

, C
=

E
S

C
N

=
G

A
R

C
IA

 P
A

T
IÑ

O
 O

S
C

A
R

 A
LF

O
N

S
O

 -
 7

63
55

95
5A

, G
IV

E
N

N
A

M
E

=
O

S
C

A
R

 A
LF

O
N

S
O

, S
U

R
N

A
M

E
=

G
A

R
C

IA
 P

A
T

IÑ
O

, S
E

R
IA

LN
U

M
B

E
R

=
76

35
59

55
A

, C
=

E
S

E
l d

oc
um

en
to

 c
on

st
a 

de
 u

n 
to

ta
l d

e:
9 

pá
gi

na
/s

. P
ág

in
a 

3 
de

 9
.

F
I
R
M
A
D
O
 
P
O
R
 
 
C
O
N
C
E
L
L
O
 
D
E
 
C
A
M
B
R
E
 
-
 
P
1
5
0
1
7
0
0
G

V
e
r
s
i
ó
n
 
i
m
p
r
i
m
i
b
l
e
 



-  Orde  do  22  de  xuño  de  2015,  da  Consellería  de  Cultura,  Educación  e  Ordenación 
Universitaria,  pola  que  se  establecen  as  bases  reguladoras  da  subvención  plurianual  a 
concellos de Galicia para a mellora das coleccións bibliográficas das bibliotecas ou axencias 
de lectura públicas municipais integradas na Rede de bibliotecas de Galicia e se procede á 
súa convocatoria para o período do 1 de maio de 2015 ao 1 de abril de 2016. (Diario Oficial de 
Galicia número 126, do día 7 de xullo de 2015).

- Lei 18/2015, de 9 de xullo, pola que se modifica a Lei 37/2007, de 16 de novembro, sobre 
reutilización da información do sector público. (Boletín Oficial do Estado número 164, do día 
10 de xullo de 2015).

- Lei 17/2015, de 9 de xullo, do sistema nacional de protección civil. (Boletín Oficial do Estado 
número 164, do día 10 de xullo de 2015).

3º.- Informe das resolucións ditadas pola alcaldía e polos    concelleiros delegados da   
área dende a anterior Xunta de Goberno Local

Os presentes danse por enterados das resolucións ditadas dende o comezo desta lexislatura.

4º.- Informe doutros asuntos de área

Informes de   alcaldía  

O señor alcalde informa dos seguintes asuntos: 

- Dona Beatriz Castro Pico, axente de emprego e desenvolvemento local, levará un control e 
seguimento  das subvencións  que se convoquen e  publiquen.  Engade que  as  remitirá  ao 
concelleiro e departamento que correspondan. Cando ela non estea, haberá outra persoa 
encargada de realizar este traballo.

-  Este  venres  corresponde  realizar  a  convocatoria  das  comisións  informativas,  polo  que 
lembra aos señores concelleiros que os temas a incluír na orde do día da citada convocatoria 
deben estar preparados para este vindeiro xoves.

- Mantivo unha xuntanza con dona Belén Docampo, delegada territorial da Xunta de Galicia, 
para tratar o tema da escola unitaria de Santa María de Vigo. Nesa reunión, manifestoulles 
que  na  escola  hai  actualmente  catro  nenos,  e  se  se  conseguiran outros  dous máis,  non 
habería ningún problema para mantela aberta. Malia o anterior, ao día seguinte dixo que xa 
non había prazo e que se ía pechar obrigatoriamente.

- O vindeiro mércores ten unha reunión con Augas de Galicia e co Concello de Culleredo para 
estudar como se pode conveniar o tema do mantemento e conservación do río Mero.

Informes do concelleiro delegado da área de   Economía, Facenda, Obras e Servizos  

Don Augusto Rey Moreno dá conta dos seguintes asuntos:

- Do informe da tesoureira municipal de data 10 de xullo que se transcribe literalmente a 
seguir:

“Informe respecto da situación da tesourería a 10 de xullo de 2015.

Tendo solicitado un informe sobre a situación da tesourería Isabel Barbeito Montero, 

tesoureira municipal, informa:

1.- Que en torno ás 11,15h. do día 10 de xullo de 2015, o saldo das contas operativas do 
Concello de Cambre, é a seguinte:

Entidade Conta Importe

ABANCA
ES10  2080  5531 
0931 1000 0158

                          1.82
2.806,15 €

Banco Pastor
ES44  0238  8125 
5606 6000 0173

                                 
7.148,86 €

BBVA
ES49  0182  1648 
8200 1000 0301

                               2
0.261,53 €

BBVA
ES98  0182  6244 
4802 0015 0178

                                 
5.781,86 €

Banco Santander
ES13  0049  3063 
3721 1400 3540

  
127,77 €

CAIXABANK
ES56  2100  2459 
1402 0000 0804

                               8
6.632,58 €

B. Sabadell-Gallego
ES30  0081  2188 
7400 0108 7919

                          1.56
9.478,49 €

TOTAL 3.512.237,24 €.

Que da información resultante da contabilidade, entendida esta coas debidas reservas, habida 
conta de que todavía estamos en trámite de aprender o funcionamento do novo programa, 
se poden obter os seguintes datos:

-Importe total bruto de  facturas  rexistradas pendentes de  pago:  2.036.282,78 €
-Facturas cuxo pago se espera poder realizar ao longo do mes de xullo: 958.755,83 €

Informase ademais que, dentro do total, facturas por importe de 231.214,3, aínda non están 
asinadas.

Cambre, 10 de xullo de 2015.
Isabel Barbeito Montero”

- O expediente de “Seguridade viaria na AC-214 e renovación da rede e abastacemento entre 
Fraiz e a Mota AC-214 incluída no POS 2015 principal” está pendente do informe-proposta de 
adxudicación.

- O expediente do “servizo de limpeza, roza e desherbado mecánico e/ou manual de gabias 
de  titularidade  municipal  no  concello  de  Cambre  2015”,  está  pendente  do  informe  da 
enxeñeira de obras públicas respecto da documentación de emenda solicitada á empresa 
proposta como adxudicataria. Engade que se o informe é favorable xa se poderá adxudicar. 
En caso contrario, solicitarase a documentación ao seguinte licitador.

-  O  expediente de contratación do “servizo de transporte dos participantes en actividades 
organizadas polo Concello de Cambre” adxudicouse segundo Resolución da Alcaldía número 
1170/2015, do día 8 de xullo, a Automóviles Sigrás-Carral, S.A., cun orzamento total máximo 
anual polos itinerarios preestablecidos 1,  2 e 3:

A) Precio sen IVE: 12.101,00 €
B) IVE (10%): 1.210,10 €
C)Total A+B: 13.311,10 €

e cos parámetros para os itinerarios non preestablecidos ( 4 a 9 )

Prezo base (Pb) media xornada :                               146,30 euros (IVE incluido)
Prezo base (Pb) xornada completa:                        253,00 euros (IVE incluido)
Incremento por cada hora de exceso del Pb:          29,49 euros (IVE incluido)

 Coeficiente multiplicador (k):                                     0,78  €/km (IVE incluido)

Engade que o contrato se asinará o martes, día 14 de xullo.

-  Incoouse o expediente para contratar  o “servizo de protección,  vixilancia e almorzo dos 
escolares  dos centros  públicos de educación infantil  e  primaria  do municipio  de Cambre, 
programa  Mañanceiro  curso  2015-2016”,  e  di  que  está  pendente  da  conformidade  do 
concelleiro de Servizos Sociais para enviar o anuncio de licitación ao BOP.

- Iniciouse o expediente para a “licenza de instalación e explotación dun posto de bebidas, 
bocadillos e outros produtos no campo da feira de Cambre con motivo do festival  rock in 
Cambre e festas de Santa Maria de Cambre ano 2015”.

Informes do concelleiro delegado da área de Cultura e Tradicións Populares

Don Ramón Boga Moscoso informa dos seguintes asuntos:

- Está pendente de definir a programación da Casa da Cultura para o período outubro 2015 a 
maio de 2016 e que se deberá definir canto antes.

- Respecto do XXIV festival Rock in Cambre informouse o sobre económico e está pendente 
da súa difusión a través das redes sociais e pendente da selección dos teloneros. Engade que 
o xurado estará composto, entre outros, por don Juan Fernández, don Nonito Pereira, persoas 
relacionadas coa música.

- Está programado e contratado o ciclo de música e teatro da axenda de outono, de setembro 
a decembro.

- O expediente correspondente ao “XXXII certame de pintura Concello de Cambre” está no 
departamento de contratación.

-  En  canto  ao  tema  das  asociacións,  están  pendentes  de  pagar  as  subvencións 
correspondentes ao ano 2014 e di que están a traballar para presentar ao pleno as bases que 
rexerán as subvencións para o ano 2015.

- Respecto dos convenios de colaboración coas entidades sen fin de lucro para o ano 2015, 
presentaranse ao vindeiro pleno que teña lugar.

- A festa de San Xoán tivo un custo de 10.800 euros.

- Respecto das vindeiras festas municipais de Santa Maria de Cambre, contrataronse tres 
orquestras Philadelphia, Armonía Show e Xente Nova, cun orzamento por importe de 51.667 
euros IVE incluído,  e están pendentes da dispoñibilidade de crédito outros gastos destas 
festas.

- O crédito de Cultura está agotado. 

- A biblioteca municipal Xavier Docampo está sen calefacción.

Informes do concelleiro delegado da área de Urbanismo e Medio Ambiente

Don Juan González Leirós informa do seguinte asunto:

- Preparouse para incluír no vindeiro pleno ordinario a ordenanza reguladora da instalación de 
terrazas en terreos de uso público. Ao texto aprobado polo Pleno con carácter inicial, e logo 
do período de exposición ao público, se incluiron algunhas das alegacións presentadas, así 
como outras modificacións propostas polo equipo de goberno, despois das reunións mantidas 
con colectivos afectados pola ordenanza.

O texto que se presenta ao Pleno se exporá de novo a información pública.

Informes do concelleiro delegado da área de Benestar Social e Educación

Don Jesús Bao Bouzas informa dos seguintes asuntos:

- Intentarase presentar para o próximo pleno as bolsas de estudo para o ano 2015.

-  Respecto  da  escola  unitaria  de Santa  Maria  de  Vigo,  mantivo  diversos  encontros  coas 
familias afectadas polo peche da EEI Fontemoura para amosarlles a súa frontal oposición ao 
peche da unitaria e a solidariedade do goberno municipal coas familias afectadas. Así mesmo, 
mantivo unha reunión co xefe territorial de Educación, don Indalecio Cabana, coa intención de 
recoller información e as razóns últimas da Xunta á hora de pechar a escola. Aproveitou para 
argumentar  as  razóns  do  goberno  municipal  en  contra  do  citado  peche.  A  esta  reunión 
acompañouno un membro da xunta directiva da AAVV de Santa Maria de Vigo.

Coñecida de primeira man a intención da Xunta de Galicia de pechar a unitaria, a petición do 
departamento de Educación,  o señor alcalde solicitou unha reunión urxente coa delegada 
provincial dona Belén do Campo. A delegada os recibe o día 10 e confirma o peche. Tanto o 
señor alcalde coma el lle solicitan que reconsiderase a súa decisión argumentando razóns de 
ámbito  educativo  pero  tamén  social  (varios  nenos  da  parroquia  poderán  escolarizarse  o 
vindeiro curso 2016/2017) como de carácter simbólico para a parroquia. A decisión da Xunta 
parece  irreversible.  Ante  este  feito,  solicitan  unha  moratoria  dun  ano  respecto  da  súa 
execución.

- A pasada semana reuniuse cos pais de Alejandro Amoedo, o rapaz que padece diabete 
matriculado no colexio Portofaro, os cales lles presentan a visión da familia en relación coa 
escolarización do seu fillo. Acordan reunirse de novo, conxuntamente con representantes das 
diferentes forzas políticas con representación municipal, para intentar buscar unha solución a 
este caso.

- Asistiu, ao igual que a concelleira de Familia e a concelleira da Terceira Idade, a todos os 
consellos  escolares  que  se  convocaron  nos  respectivos  centros  de  ensino  do  municipio. 

Obtiveron  información  das  deficiencias  e  actuacións  que,  en  materia  de  mantemento,  se 
poden tratar dende o concello, durante o período vacacional.

- Acompañou á concelleira da Terceira Idade a reunións coas directivas das asociacións da 
terceira idade de Cambre, as cales deron conta da realidade de cada unha delas e as súas 
demandas e as súas necesidades.

- Recibiu o ofrecemento dunha panadería de Cambre de cederlles o stock diario do excedente 
de  pan.  Están a  estudar  como acceder  a  tan solidario  xesto,  ben a  través da despensa 
municipal, ben de común acordo cunha entidade sen ánimo de lucro vinculada á atención de 
persoas en situación ou risco de exclusión social.

- Mantivo unha reunión coa xerente da empresa prestataria do servizo de axuda a domicilio 
CLECE quen lle  manifesta  a intención de presentar  unha reestruturación do servizo.  Ten 
sobre a mesa unha denuncia ante a inspección de traballo respecto das condicións de traballo 
e descanso do seu persoal.

- Solicitou á coordinadora de Servizos Sociais que revise o convenio que regula o servizo 
”xantar  na  casa”,  coa  intención  de  incorporar  ao  citado  servizo  os  catro  veciños  que 
actualmente se atopan en lista de espera.

- Xunto coa concelleira de Acción Voluntaria reuniuse cos voluntarios de Cambre. No salón de 
plenos mantiveron un primeiro contacto coa intención de coñecer o seu punto de visto sobre a 
realidade do voluntariado en Cambre. No mes de outubro manterán un encontro-convivencia 
para  refundir,  relanzar  e  impulsar  o  labor  do  voluntariado,  visibilizar  o  seu  traballo, 
dimensionalo e poñelo en valor.

- Reuniuse a pasada semana con familias afectadas polos déficits de transporte escolar nos 
CEIPs  e  IES  de  Cambre.  Presentaronse  problemas  de  absentismo  escolar  derivados  da 
precariedade do servizo. Intentarán unha mediación ante a Xunta de Galicia coa intención de 
minimizar o impacto que estas carencias supoñerán para as familias de Cambre ao comezo 
do vindeiro curso escolar.

Informes  da  concelleira  delegada  da  ár  ea  de  Deportes,  Xuventude  e  Ocupación  do   
Tempo Libre

Dona Elisa Pestonit Barreiros informa dos seguintes asuntos:

- Remataron o día 26 de xuño as obras no campo de fútbol Dani Mallo e están pendentes dos 
capuchóns do rego e da caseta protectora da bomba.

- Remataron os traballos da roza perimetral nos campos de fútbol o día 23 de xuño.

- O día 28 de xuño tivo lugar o torneo de tenis.

-  Tivo  lugar  o  maratón  fútbol  7  Cecebre  S.D.  os  días  4  e  5  de  xuño  no  campo  Once 
Caballeros.

- Dende o día 13 ao 17 de xullo se desenvolverá o Campus tecnificación Club Baloncesto 
Cambre no pavillón do Temple. 

- Informa das actividades a desenvolver nos períodos que igualmente se expresan: de 29 de 
xuño ao 10 de xullo, 13 ao 24 de xullo e do 27 ao 31 de xullo se desenvolve o campus de  

fútbol Sporting Cambre. Do 1 ao 15 de xullo e do 16 ao 31 de xullo III campus de fútbol Once 
Caballeros. 

- O día 1 de xullo tivo lugar na casa do concello unha recepción aos xogadores da categoría 
infantil do Once Caballeros que acaba de conseguir o ascenso á liga galega infantil.

- Comezaron as actividades de verán.

- Abrironse as piscinas municipais do Temple, do Balado e dos Castros do Bosque durante o 
período do 1 de xullo ao 31 de agosto do ano que andamos.

- Estase a facer unha distribución horaria dos campos de fútbol e dos pavillóns municipais.

- Estase a realizar unha rexeneración do campo de fútbol Os Pinares.

- Informa respecto das actividades que se realizaron dende o departamento de Xuventude-
OMIX, entre elas, a de rafting que tivo lugar o día 20 de xuño; ruta Monte Faro máis BTT 
nocturno que tivo lugar o día 27 de xuño; a acampada en Guitiriz os días 29 e 30 de xuño; os 
campamentos de vela para maiores entre os días 1 e 12 de xullo e os campamentos de vela 
para pequenos entre os días 13 ao 18 de xullo.

- Informa que o día 7 de xullo comezaron as actividades do programa Kdadas de verán, que 
se están a realizar na casa da xuventude ata o día 16, coa seguinte programación: 7 de xullo, 
creación de xogos malabares; 8 de xullo, obradoiro de artes circenses; 9 de xullo, baile I; 10 
de xullo, expresión artística máis baile II; 14 de xullo, pompas xigantes; 15 de xullo, ensaio 
xeral de flashmob; 16 de xullo, flashmob e 17 de xullo, aquapark.

E non habendo máis asuntos que tratar, remata a sesión sendo as once horas, do que eu, 
secretaria, certifico.

O presidente A secretaria

Oscar A. García Patiño Maria Luisa de la Red Ampudia

D
oc

um
en

to
 fi

rm
ad

o 
di

gi
ta

lm
en

te
. C

V
D

: X
W

G
iz

Q
nX

O
5f

tb
aY

T
gG

eC
C

N
=

D
E

 L
A

 R
E

D
 A

M
P

U
D

IA
 M

A
R

IA
 L

U
IS

A
 -

 D
N

I 0
97

15
75

5A
, G

IV
E

N
N

A
M

E
=

M
A

R
IA

 L
U

IS
A

, S
U

R
N

A
M

E
=

D
E

 L
A

 R
E

D
 A

M
P

U
D

IA
, S

E
R

IA
LN

U
M

B
E

R
=

09
71

57
55

A
, O

U
=

ce
rt

ifi
ca

do
 e

le
ct

ró
ni

co
 d

e 
em

pl
ea

do
 p

úb
lic

o,
 O

=
C

O
N

C
E

LL
O

 D
E

 C
A

M
B

R
E

, C
=

E
S

C
N

=
G

A
R

C
IA

 P
A

T
IÑ

O
 O

S
C

A
R

 A
LF

O
N

S
O

 -
 7

63
55

95
5A

, G
IV

E
N

N
A

M
E

=
O

S
C

A
R

 A
LF

O
N

S
O

, S
U

R
N

A
M

E
=

G
A

R
C

IA
 P

A
T

IÑ
O

, S
E

R
IA

LN
U

M
B

E
R

=
76

35
59

55
A

, C
=

E
S

E
l d

oc
um

en
to

 c
on

st
a 

de
 u

n 
to

ta
l d

e:
9 

pá
gi

na
/s

. P
ág

in
a 

9 
de

 9
.

F
I
R
M
A
D
O
 
P
O
R
 
 
C
O
N
C
E
L
L
O
 
D
E
 
C
A
M
B
R
E
 
-
 
P
1
5
0
1
7
0
0
G

V
e
r
s
i
ó
n
 
i
m
p
r
i
m
i
b
l
e
 


